
№35 жалпы орта білім беру мектебі,бастауыш сынып мұғалімі
Білім жүйесінде мектеп негізгі топ  болып табылады, онда шығармашылық ой-өрісі  және жалпы адамгершілігі бар адамдар тәрбиеленуге тиісті. Олай болса, қазіргі ұстаздар қауымның алдындағы үлкен  мақсат: өмірдің барлық саласындағы белсенді, шығармашылық іс-әрекетіне  қабілетті, еркін жете жан-жақты жетілген тұлға тәрбиелеу. Шығармашылық деген сөздің сырына үңілсек, ол адамның мақсатты ісіне жету жолындағы талаптануы мен талпынысынан, жігері мен сабырынан, сұранысы мен ізденісінен құралып, ақыл-ойы мен сезімінің, қиялдың ерекше  бітімінен көрінеді.


Шығармашылық-бүкіл болмыстық, қозғалыстың, дамудың бір сөзбен айтқанда тіршіліктің көзі, табиғат, қоғам құбылыстарында жеке адамның ақыл санасында, іс-әрекетінде, ішкі жан-дүниесінде шығармашылықтың табиғи процестері үздіксіз жүріп жатады. Бұл процесс белгілі бір жүйемен дамиды. Ішкі шығармашылық процестерін табиғат өзі басқарады. Ал сыртқы факторларды басқару, реттеу жеке адамның ой-санасына, айналысатын  ісіне байланысты.


Шығармашылық – жаңа нәрсе ойлап табуға бағытталған қабілеттер деңгейі. Оқушының  шығармашылық қабілетін дамыту үшін бірнеше шарт орындалуы тиіс. Олар:

- Шығармашылық қабілетін дамытуды ерте бастан қолға алу;

- Жүйелі түрде шығармашылық әрекет жағдайында болуы;

- Ойлау  мүмкіндігінің ең жоғарғы деңгейіне жетуі.

Шығармашыл тұлға бойында батылдық, еркіндік, ұшқырлық, сезімталдық сияқты  қасиеттермен қатар ерекше ой қызметі, қайшылықтарды түсіну, заңдылықтарды анықтау, шығармашылыққа деген құштарлық болу керек.

Оқушының шығармашылық іс - әрекетіне жағдай тудыру дегеніміз – оқушыны ойлай білуге үйрету. Шығармашылық қабілет екі түрлі әрекетте дамиды.

Оқу  әрекетінен шығармашылық әрекеттің айырмашылығы ол баланың өзін-өзі қалыптасуына, өз идеясын жүзеге асыруға бағытталған жаңа әдіс – тәсілдер іздейді. Проблеманы өзінше, жаңаша шешуге талпынады. Екі әрекетте оқушылар  2 түрлі мүдделер көзделген әр түрлі мақсатты шешеді. Мысалы, оқу әрекетінде белгілі бір дағдыны қалыптастыратын, белгілі бір ережені меңгертетін жаттығулар орындалса,  шығармашылық әрекетте баланың іздену жұмысы басты нысынада  болады. 

Оқушының шығармашылығына бағыт-бағдар беруді ең алғаш білім мазмұнына енгізген М.Жұмабаев болатын. Ол балалардың ойларын дамыту туралы ”Ойлау-жанның өте бір қиын терең ісі” - деп атап көрсете келіп, тәрбиеші баланы ойлап үйренуіне көп күш жұмсауы керектігін ескертеді. Бұл мәселе төңірегінде жазылған ойлар, тұжырымдамалар, еңбектер баршылық. Ежелден-ақ ұлы ойшыларымыз Жүсіп Баласағұн, Әл-Фараби, ұлы Абайды ерекше толғандырған. Сондықтан еңбектерінде адамның жеке басының қабілеттерінің дамуын қарастырған. Сол  сияқты  кеңестік психологтар  мен ғалымдар Л.С.Выготский, В.В.Довыдов, Л.В.Занков, өз республикамыздың көрнекті ғалымдары Ж.М.Әбілдин, Қ.Б.Жарықбаев, М.М.Мұқанов т.б. еңбектерін жеке тұлғаны дамыту мәселесіне қосқан зор үлестері деп  білеміз.

Дүниежүзілік озық тәжірибелерге сүйеніп, жаңа типті оқыту, яғни  әр баланың табиғи қабілетін дамыту үшін қолайлы жағдай жасай отырып, оны жан-жақты дамыту керек. Сол себепті қандай мектеп болсын инновациялық үрдіс сатысынан өтпей дамуы мүмкін емес. Қазақстан Республикасының Білім туралы Заңында оқыту формасын, әдістерін, технологияларын таңдауда  көп нұсқалылық  қағидасы бекітілген, бұл білім мекемелерінің мұғалімдеріне, педагогтарына өзіне оңтайлы нұсқаны қолдануға, педагогикалық процесті кез келген үлгімен, тіпті авторлық үлгімен құруға мүмкіндік  береді. 


Бастауыш  мектепте таным белсенділігі дұрыс дамыған оқушылар жоғары класта өздерін гуманитарлық бағытта: сын, зерттеу материалдарымен танысу, жоспар құру, эпиграф әзірлеу, көркем шығармаларды түп нұсқада оқу, нақты бір тақырыпта зерттеу жүргізу, ой-толғау жазу, өлең шығару, мақала жазу, шығарма жазу сияқты шығармашылық деңгейге көтеріліп, РҒПО “Дарын” мектебі, Абай-Шәкәрім оқулары, пәндік олимпиада, әртүрлі байқаулар, дебат, ғылыми жоба сияқты түрлі іс-шаралар жеңімпазы бола алады.


Қазіргі білім жүйесінің стратегиялық мақсаты - жоғары білімді бәсекелестік қабілеті  мол шығармашыл тұлға қалыптастыру үшін қолайлы жағдайлар жасау болып табылады. Қазіргі мектептерде балалар белгілі білім мен білік алып қана қоймай, алған үлгі-өнегені өмір бойы пайдалана білуі тиіс. Мектепте алған білім баланың шығармашылылық әлеуетін дамытуға мүмкіндік беріп, оны өнімді, шығармашыл, өзіндік ойлауға үйретуі тиіс.

Авторлар  шығармашылық қабілетті түрліше анықтаған. Бұл анықтамалардың сан алуандығына қарай оларда ортақ нәрсе бар. Шығармашылық қабілет жаңалық ашқанмен тең анықталады. Д.Н.Морган 25 әр түрлі анықтаманы талдай келе ортақ нәрсе, ерекше бірдеме жасау деп  көрсетеді. 

Бастауыш класс оқушыларының ой шапшаңдығын дамытып, шығармашылығын арттыратын  жұмыстардың бірі - өлең құрастыру. Буын ұйқасынан бастау алып 2, 4 жолды еркін тақырыпта өлең  құрастыратын ақынжанды, сезімтал ұрпақ тәрбиелеу жұмыстарын жүргізуге болады. Екінің бірі ақын болмаса да, балалардың дүниетанымын кеңейтіп, ойын өрістетіп, тіл байлығын жетілдіреді. Көркем сөз өрнегі бала құлағына құйылып, көкірегіне сәуле түсіреді. Сөйтіп халық қазынасының әуездік үнінен нәр алады.Оқу сабақтарында оқушының қиялын дамыта отырып, шығармашылыққа баулитын түрлі жұмыс жүргізуге  болады. Сурет бойынша әңгіме құраудан басталған жұмыс бірте-бірте күрделене түседі. Оқыған  шығарманың  мазмұны бойынша ондағы кейіпкерлерді: құсты, аңды, жануарларды бейнелеуде шығармашылық кезеңнің барлық сәттерін бастан  кешеді.

Мәселен, Абай Құнанбаевтың  жыл мезгілдерінің қай көрінісінен болмасын әдемілікті, сұлулықты сезінуге, табиғаттағы жан-жануарлардың өмір- тіршілігіне зер салуға, кең байтақ өлкенің тоғайлары  мен миуалы  бақтарының көркемдігін  кестелі тілмен бере білген. Ақынның қоршаған ортаны осылай шебер суреттеуі баланың қиялына қанат бітіріп, табиғаттың әр құбылысын оқушының  көз алдына елестетеді. Ал, осылайша шебер салынған сурет жасөспірімдердің ақыл-ойына  әсер етпеуі мүмкін емес. Ғ.Мүсірепов  “Көлде”,  “Қарабатыр” ертегісі, Абай «Жаз» өлеңі.

Ғылымның барлық саласының жедел дамуы, техникалық прогресс, акселерация  ықпалы - барлығы да төменгі сынып оқушыларының терең теориялық  ойлауға қабілеттлігін арттырып отыр. Ал, ұстаздардың  міндеті- оқушылардың даму мүмкіншіліктерін барынша пайдалана отырып, жас ерекшелігіне  сай ақыл-ойды дамытудың жоғарғы деңгейіне жету. 
Пайдаланылған әдебиеттер:

1. Кіші  жастағы оқушылардың шығармашылық қабілеттерін дамыту; Б.Л.Тұрғынбаева;Алматы;1997 

2. Оқушының  ғылыми –зерттеу жұмысын ұйымдастыру;  Жексенбаева Ү.Б.











Алматы; 2006ж.

3. Балалардың  дарындылығын диагностикалау; Жексенбаева Ү.Б.

Алматы қаласы; 2005ж.

4. Дарын № 6 2004ж. ақпарат- әдістемелік жинағы.

5. Бастауыш сынып оқушыларының шығармашылық қабілетін дамыту. 

                                                                                               
Алматы; 2002ж.

6. Развитие творческой активности школьников; Москва; 1991ж.

7. Жалпы  психология; Алматы; 1990ж.

8. Гармоничное  развитие  личности  младшего  школьника; Л.В.Кузнецова;

                                                                                                      Москва; 1998ж.

9. Этнопедагогика және білім жүйесіндегі дарынды балалар проблемалары;

   Халықаралық-ғылыми-педагогикалық конференция; 2000ж. 8-9 қараша;  

   Алматы.

10. Қазіргі заманғы сабақ; А.Е. Әбілқасымова; Алматы; 2004ж.

